
GO NYORELWA BOPHELO

 Mantšiboa a mabotse, bagwera. Ka kgonthe ke mo—mo
monyetla go nna go ba ntle fa bošegong bjo go ba le nako

ye ya kopanelo ka kerekeng ye. Ke be ke sa tsebe ke be ke eya
go ba le monyetla wo go fihla feela matšatši a se makae a go
feta. Gomme ka gona, ka pelapela go tlile mmogo gore ke be
ke swanetše go tla godimo go Beulah Tabernacle ye go bolela.
Gomme go lebeleleng tabarenekele ye, ka kgonthe ke a e rata, le
ka tsela ye e agilwego. Ba…Re lokišetša go aga tabarenekele ka
Jeffersonville, gomme nka no romela ba bangwe ba bona godimo
fa mohuta wa go lebelela se godimo. Ke rata se bakeng sa lefelo
la rena beng tlase fale, ngwanešu.

2 Gomme ka gona go bonamoagowomobotse, le…Ke kopane
le modiša wa lena lekga la mathomo, ka go tseba, feela ka go
ithuteng ga gagwe dinakwana di se kae tša go feta fale, kamora
go lehlakore. Wa botho, wa babose, wa go amogela, le go tla ka
gare le go kwa dipina tše tša kgale tša Tsione di opelwa. Gomme
re hweditše ba be ba le Macanadian; gomme nnete, re no rata
tlelafo godimo ga seatla. Ka kgonthe ke a leboga go beng godimo
fa bošegong bjo, gomme ga go makatše, ke kereke ye nnyane ye
botse. Kereke ke ye e lego ka gare ga yona, ka kgonthe. Seo ke se
se e dirago.

3 Re feta go theoga mekgotha makga a mantši, gomme re bona
n—n ntlo. Gomme dinako tše dingwe re re, “A leo ga se legae la
go ratega.” Bjale, e ka no lebega boka ntlo ya go ratega, eupša
legae ke “tshepedišo ya ntlo.” Le bona tshepedišo ye e lego ka go
yona, tshepedišo ya lapa.

4 Gomme yeo ke tsela ye ke naganago ntlo ya Modimo e
ka gona. Ga se tempele ye botse kudu, e lego re a e thabela,
eupša ke tshepedišo ye e lego ka gare ga yona. Ke mohuta ofe
wa tshepedišo ba nago le yona? A ka kgonthe ke Bakriste, ka
kgonthe ba rapela Morena, ka kgonthe ba a Mo rata? A ke ntlo
ya phošollo, Ebangedi e a rerwa, le go felegetšwa ke maswao ao
Jesu a re filego ao a tla re latelago? Gomme ke na le nnete go ka
tsela yeo mo ka Tempeleng ye ya Beulah.

5 Ge ke nagana ka leina la Beulah, le no nkgopotša ka ga ge ke
be ke sa no ba mošemane. Ke be ke na le mogwera wamosetsana,
gomme o ntšeela godimo go—go Zion Baptist Church kgauswi le
Salem, Indiana. Gomme pina ye ba e opetšego e bile, “O Naga
Beulah, Naga Beulah ye bose, bjalo ka thabeng ya godimodimo
ke…” Gabotse, go lebega o ka re mafelelong ke fihlile nageng
ya Beulah, a ga go? Seo e bile pele ke phološwa. Nka se tsoge
ka lebala Moya wo mokaone wola ka kerekeng yela. Gomme ke

elelwamoragwana, gore Tsione e be e le kgauswi le Salema gape,
ka—ka Beibeleng.
6 Kafao go ba fa bošegong bjo le modiša wa rena wa go ratega,
le Ngwanešu Grant, baopedi ba Canada, Ngwanešu Boze, le ba
bangwe ba bantši, re no ikwela o ka re re nyaka nako ye nnyane
ya kopanelo go dikologa Lentšu la Gagwe.
7 Ke be ke leka go dira Ngwanešu Grant go bolela bakeng sa
ka, ge ke tsena. Ke be ke le makgwakgwa gannyane, gomme ke be
ke bolela dinako tše dingwe gabedi ka letšatši. Gomme dikopano
tša ka di no ba kgafetšakgafetša go tloga lefelong go ya lefelong.
Gomme ke no lapa. Le tseba ka fao go lego, ke ne kgonthe. Ke be
ke bolela, bošego bjo bongwe, goba ke re go Ngwanešu Grant,
“Makga a mantši, re nyaka go ya boka ro—ro rokete, gomme
morago re wa boka leswika.” Yeo e ka ba tsela ye re e dirago.
Kafao re swanetše go nokologa gatee mo lebakaneng.
8 Bjale, ka nako ye, ke be ke swanetše go ba, beke ye ka go
Dihlakahlake tša Fiji. Gomme ka gona la 15 ke be ke swanetše
go thoma, goba bogare bja kgwedi ye, ka Sydney, Australia; New
Zealand. Eupša ke ile ka swanela go e bea morago lebaka la
matšatši a se makae, gomme yeo e mphile sebakabotse mo, go tla
Chicago go etela. Lekga la mathomo godimo go ye, ke a nagana
e bitšwa lehlakore la bodikela, a ga se yona? [Ngwanešu o re,
“Borwa.”—Mor.] Lehlakore la borwa, bjale ke retologile gohle,
lehlakore la borwa.
9 Gomme bodiredi bjo Ngwanešu Joseph a bego a bolela ka
bjona, ke na le nnete ga se sephiri go lena batho, gobane le bile
ka dikopanong makga a mantši. Gomme se Morena wa rena a se
dirago, seo ke sa mogau, re se thabela ka pelo ya rena yohle.
10 Tseleng godimo bošegong bjo, ke be ke bolela le Ngwanešu
Grant. Gomme re be re phetla dikgopolo le yena le Ngwanešu
Boze ka mošwamawatle, ka Afrika, le India, le—le mafelo a go
fapana moo re bilego.
11 Gomme ke be ke bolela taba ka India yeo e diregilego, gomme
yeo e be e le sefaleng. Ka morago ga sekgalela seo, ke ile ka
botšišwa go tsenelela ke, ke nyaka go re, lesomešupa, e ka no ba
e bile šupa, gobane e be e le ka mohlatholli, gore, mabodumedi
a go fapana a be a emetšwe kua mantšiboa ao, goba, morago ga
sekgalela. Gomme ohle lesomešupa a ona a be a le kgahlanong le
bodumedi bja Bokriste. Bjale, le ka eleletša ka fao o ikwetšego.
Ke be ke le ka tempeleng ya Majain. Ka gona go be go le Masikh,
Majain, Bomohammedan, Mabuddha, le go ya pele. Gomme yo
mongwe le yo mongwe o be a le kgahlanong le Bokriste.
12 Gomme bohle bontši bja bona ba dumela go tswalwa gape ka
mmele o mongwe. Kagona ba dira memopo ye mennyane, le go
swiela mosepelo ge ba eya, gore ba se gate tšhošwane ye nnyane
goba e ka ba eng, gobane e ka no bawa leloko yoo a hlokofetšego.
Bjale, o ka tsogewa rera bjang poelano yamadi bakeng samoupo

bakeng sa sebe go motho yo a sa—yo a sa…yo a naganago gore
ke phošo go gata godimo ga tšhošwane? Le a bona, o ka se tsoge
wa e dira. Kafao ke boletše karolo ya ka. Ke ikwetše gore nkabe
ke bile moeki go Kriste ge nkabe ke se ka bolela se sengwe.
13 Kafao gona bošegong bjoo ka kgobokanong, re be re sa kgone
go ya ka ntle ga toropokgolo, gobane go bile le molao woo
go ba le tšhireletšo ya maphodisa, re ile ra swanela go dula
ka toropongkgolo. Gomme meyara wa toropokgolo o be a tlile
ntle; o be a na le nna morago ga sekgalela seo, le ba bantši ba
baetapele ba bagolo, pišopowa kereke yaMethodist, le baetapele
ba bangwe ba bantši ba Bakriste, moo re kopanego ka Taj Hotel.
14 Gomme kafao ba rile ke tla swanela go ba le yona ka
toropongkgolo. Gomme go be go le makgolo a dikete ka
kopanong go—go tsenela. O be o se na le tsela ya go akanya
gore ke ba bakae ba bego ba tla ba fao, ka baka la gore feela
bokgole bjo o bego o kgona go bona e be e le sehlopha se tee sa
batho. Gomme go ne diiri tše pedi le se sengwe, le bahlapetši ka
lehlakoreng la koloi go tšwa moo kopano e thomilego, o goga ka
koloi go fihla lefelong la go bolela. O ka akanya gore seo se be se
tla tšea nako e kaakang. Ba be ba no pitlagana, le go kgorometša,
le go namela koloi; ba sepela dikgato di se kae, gomme morago
bahlapetši le dilo go ba dira ba sepele.
15 Eupša ge re tsene ka phuluphithing, go thoma go bolela, ke
boletše ka thuto ya Jesu Kriste, Wa Go SwanaMaabane, Lehono,
Le Go Ya Go Ile. Gomme ke file se A bego a le sona maabane, le
gore re ka letela sa go swana lehono ge A swana, gore ga se A
hwa, eupša O tsogile go tšwa bahung.
16 Gomme ka fao, ge re be re ka se be le dikarata tša thapelo go
di fa, o be o no swanelwa ke go ba tlogela ba pitlagane ka mo ba
ka kgonago. Gomme bahlapetši ba be ba tla tliša batho godimo.
Gabotse, morago ga ge ba se bakae ba fetile, gomme ba be ba
thomile go bona ka fao Moya wo Mokgethwa o bego o tla dira
maemo go tsebja le se ba se dirilego, nako yeo…
17 Nnete, ka tlase ga tlotšo, o be o ka kgona go bolela gore batho
ba be ba nagana e be e le go bala monagano goba se sengwe,
gobane ba ne bontši bja boloi le se sengwe le se sengwe ka India.
18 O no ba komana go dumela e ka ba eng, dilo tšeo o sa
naganago o tla di dumela ge o fihla fale, gobane se sengwe le se
sengwe ke bodumedi bja sona mong. Ba tla sepela go kgabola
mollo; ba tla tšea lerumo gomme ba le kitimiša go kgabola
molomowa bona, ba tšea tšhoša gomme ba e bea thwi go kgabola
pelo ya bona gomme ba tšhela meetse thwi go e kgabola, gomme
ba kitimela ntle ka lehlakoreng la morago, ba le gogela ntle,
gomme ebile ba se tšwe madi. Gomme, oo, o ka kgona go kitima
godimo ga mohlare gomme wa tšea mošemane yo monnyane a
bilego le mokotla, tate a kitimela godimo kua gomme a mo sega
diripa setho ka setho, gomme a se lahlela fase, a di tsenya ka

mokotleng, gomme o a raga le go goelela, “Nntšhe ka fa, papa.”
E no ba komana go dumela e ka ba eng ge o fihla India.
19 Bašomi ba diabolo, gomme le se nagane ba ka se le hlohle; ba
tla dira. Gomme bokaone o tsebe se o bolelago ka sona. Fao ke
moo o—o—o ka se kgonego go dira ka mo o kgonago ka United
States, go no feta ka e ka ba eng. O swanetše go ba le nnete gore
ke nnete, goba ga o bolele selo le gatee.
20 Kafao bošego sefaleng, o be o ka kgona go thoma go ikwela
gore Boraja le bale ba dutšego ntle kua ba dumetše gore—gore e
be e le go bala monagano. Gomme morago ga lebakana go bile
molephera a tlilego kgauswi. Gomme ke be ke sa tsebe kudu ka
gomekamekana le lephera; feela kaAfrika ke bile le boitemogelo
tsoko.
21 Molephera yo monnyane yo ka feela dinkonana tša matsogo,
sefahlego sa gagwe sohle se llwe, o nno tla, a lahlela matsogo
a gagwe go ntikologa. Ke rapetše le yena. Gomme ge a tlogile
sefaleng, nako yeo, wa go latela a tla, o be a le monna wa sefofu.
Gomme Moya wo Mokgethwa o mmoditše o be a le mang. Ga
se ke kgone go bolela leina la gagwe, ke nno swanela go peleta
mangwalo bakeng sa leina la gagwe. O mmoditše ka fao a bilego
ka go seemo se lebaka la mengwaga ye masomepedi, gomme o
be a le morapedi wa letšatši; gomme o be a foufetše ka go rapela
letšatši, a le lebeletše, gomme gona le gore o be a le mokgopedi,
o bile le bana ba babedi. Gomme tšohle tšeo e be e le therešo.
Gomme ka gona, ke rile, “Le a bona, nka se kgone go mo fodiša,
gobane nka se kgone go dira se Modimo a šetšego a se dirile,
ka gore O gobaditšwe ka baka la dikarogo tša rena, gomme ka
megogoma ya Gagwe re fodišitšwe.”
22 Phodišo Kgethwa ga se selo sa go latswa ka leleme, goba—
goba mosepelo wo mongwe wo monnyane, goba tšhegofatšo ye
nngwe ye nnyane yeo batho ba e rwalago ka diatleng tša bona,
eupša ke tumelo ya go se hwe yeo o nago le yona ka go tsogo ya
JesuKriste. Kemošomowo o feditšwegowo o dirilwego keKriste
Khalibari.
23 Nka no botšiša bošegong bjo, ke ba bakae ba phološitšwego
lebakeng la tsošeletšo ye le bilego le yona fa? Ba bangwe ba
lena phagamišang diatla tša lena. Ke tla re, ke ba bakae ba
phološitšwego mengwaga ye lesome ya go feta? O tla phagamiša
diatla tša gago. Eupša gore ka tsela e tee ke nnete gomme tsela
ye nngwe ga se nnete. O be o se wa phološwa beke ya go feta
goba mengwaga ye lesome ya go feta, o phološitšwe mengwaga
ye makgolo a lesomesenyane ya go feta. Ge Jesu a hwile kua
Khalibari, O rakile sebe sa lefase. Eupša e ka se tsoge ya go hola
go fihla o e amogela. O sa tšwa go e amogela bošego bja go feta
goba mengwaga ye lesome ya go feta.
24 Gomme yeo ke nako ya go swana yeo “A gobaditšwego
bakeng sa dikarogo tša rena, ka megogoma ya Gagwe re fodile.”

Ke tumelo ya gago ka go mošomo wo o feditšwego, wo Modimo
a go diretšego ka Kriste Khalibari. Ke ka go felela. Ga go
modiradibe mo bošegong bjo eupša yo a phološitšwego. Gomme
o sa le ka tlase ga dikgaogelo tšaModimo, ge feela o phela gomme
Modimo a mekamekana le wena. Eupša ge o ehwa, gomme o ya
ka godimo ga seo, gona o—o ka kahlolong. O šetše o ikahlotše
wenamong.
25 Gomme phodišo, ga go motho fa…Ge go na le e ka ba mang
fa a babjago, yo mongwe le yo mongwe wa lena o fodile bjale.
E no ba bontši bjo o ka tsogego wa fodišwa. Eupša ke tumelo
ya gago go dumela le go amogela phodišo ya gago gore Jesu
o gobaditšwe ka baka la dikarogo tša gago, ka megogoma ya
Gagwe o fodišitšwe.
26 Kafao ga go yo a kgonago go fodiša. Ga se ka ke ka fodiša e
ka ba mang ka bophelong bja ka, gomme a nka se tsoge. Eupša
ke bile le dikarabo tša thwi tša thapelo makga a mantši ge
ke rapeletše batho. Ke thapelo yeo…“Thapelo ya tumelo e tla
phološa molwetši.”
27 Kafao ga go tsela go nna go fodiša monna. Gomme o be a…
bile sefofumengwaga yemasomepedi. Ngaka yaMethodist e be e
le gona ye e mo hlahlobilego. Mahlo a gagwe a be a le a mašweu
go tšwa go beng sefofu. Gomme ka gona ge ke neetše thapelo
bakeng sa ngwanešu le go mo thomiša go tloga sefaleng, e be e
le mogau wa go ikema wa Modimo, go tlile moriti wo monnyane,
boka, godimo ga gagwe, gomme ke o šeditše, gomme e be e le
pono. Fale go eme monna ka pono ya gagwe ya go itekanela feela
boka e ka ba mang gape. Bjale, le a bona, e bile—e bile mogau wa
Modimo woo o e dirilego.
28 Ka gona e be e le sebakabotse. Fao go bile sebakabotse sa
ka go bolela le batho nako yeo. Gomme ke rile, “Ke thabišitšwe
lehono ka tempeleng ya Majain, le mabodumedi a go fapana
a lesomešupa fale a nyenyefatšago Bokriste bja rena.” Gomme
ke rile, “Bjale, bošegong bjo, monna šo yo e lego morapedi wa
letšatši, yo a foufetšego. Gomme o bolela gore, bodumedi bja
Mohammedan ke bjo bogolo makga a mararo go bja Bokriste,” e
lego therešo.
29 Mabuddha ba kgole go feta Bokriste, gomme Bokriste bo
maemong a boraro goba a bone mabodumeding a lefase. Yeo ke
nomoro; yeo ke go akaretša Katoliki le Protestant mmogo.
30 Eupša ke rile, “Ka kgonthe, yo mongwe o nepile gomme yo
mongwe o phošo. Go swanetše go ba. Go na leModimowa therešo
le go phela. O na le phološo bakeng sa batho ba Gagwe. Gomme
monna šo yo a rapetšego tlho—tlho tlholo sebakeng sa Mohlodi,
re tla dumela seo. Eupša o foufetše, gomme o nyaka go tla go
Modimo wa therešo ka kgonthe.”
31 Ke rile, “Bjale, ke kgopela moprista wa Mohammedan go tla
fa le go bušetša pono ya monna yo wa sefofu. Gomme ge a ka



6 LENTŠU LEO LE BOLETŠWEGO

kgona go e dira, gonamonna yo wa sefofu o tla baMohammedan,
gomme ke tla dira le nna, ge a ka kgona go bušetša pono go
monna yo wa sefofu.” Gomme ke rile, “Gape ke hlohla moprista
wa Buddha, goba wa Majain, goba e ka ba afe a mabodumedi ka
moka fa, e ka ba mang wa lena baetapele, etlang fa lena banna
ba bakgethwa, gomme le bušetše pono go monna yo. Ka gore ge
go na le Modimo Yo a mo hlotšego, gomme o nyaka go tla morago
ka pelo ya therešo go rapela Modimo yola, ka nnete Modimo yola
o tla bušetša pono ya gagwe le go mmea morago ka go mabaka
go Mo rapela.”

Bjale, nka se re go bolela seo ge go ka be go se pono yeo ke
tsebilego se ke bego ke bolela ka sona.
32 Yeo ke tsela ye Morena wa rena a dirilego. O rile, “Ga Ke
dire selo go fihla Tate a Mpontšha pele ke dire eng,” Mokgethwa
Johane 5:19. Ga gomoprofeta, goba ešita leMorena Jesu, a kilego
a ya go dikologa a dira dilo feela ka go rata. Jesu o be a ka se
aketše, gobane O be a le Modimo. Gomme O rile, “Ruri, ruri, Ke
re go lena, Morwa ga a kgone go dira selo ka go Yenamong, eupša
se A bonago Tate a se dira.” E sego, go kwa Tate a dira, eupša, go
bona Tate a dira.
33 Eliya godimo ga Thaba ya Karamele, ge a beile powana le
se sengwe le se sengwe, o tlile ntle pele ga batho, gomme o rile,
“Morena Modimo, ke dirile se sohle ka taelo ya Gago.” Ka mehla
Modimo; nama ga e kgone go itumiša felo. Gomme e be e le pono.
Gomme ke ka baka leo o ka bolelago ka sebete, gobane Modimo
o boletše bjalo. Seo se a e ruma.
34 Kafao gona, ge, bohle ba bona ba be ba homotše ka kgonthe.
Ke rile, “Se ke sehlopha sa batho ba go homola gampe.” Gomme
ke rile, “Bjale lehono, lena Bomohammedan le be le leka go
mpotša bodumedi bja Mohammedan bo be bo le bjo bogolwane
gakaakang go feta Bokriste. Bjale, a nke baprista ba tle pele le
go e dira, goba e ka ba mang wa ka moka.” Ke rile, “Lebaka
ba sa kgonego go e dira, lebaka ba sa tlego ke ka gobane ba
ka se kgone go e dira.” Gomme ke rile, “Ebile nka se kgone go
e dira. Eupša Modimo wa Legodimo yo a tsošitšego Morwa wa
Gagwe, Kriste Jesu, Yo a phelago lehono, le Yo ke mo emetšego,
o mpontšhitše pono gore monna o ya go amogela pona ya gagwe.
Bjale, ge A sa e dire, gona ke nna moetapele wamaaka gomme ke
swanetše go rakwa go tšwa India. Eupša,” ke rile, “ge A e dira,
gomme lena batho bohle le bona ka fao baprista ba lena le—le
banna ba bakgethwa ba lena ba dutšego tuu.” Ke rile, “Ke—ke
nyaka go bona monna a amogela pono ya gagwe. Ga ke nyake go
ngangišana ka dipukungwalwa tša lena le mabodumedi a lena.
Ke no nyaka gore monna a fiwe pono ya gagwe. Gomme a nke
Modimo yo e lego Modimo wa tlholo, Yo a dirilego morafe wa
batho, a bušetše morago pono ya gagwe, gobane go ka se tšee
bofora. E swanetše go ba kgonthe, gobane e swanetše go hlolwa,
gobane ga a ne mahlo.”

35 Le se boife. Modimo wa rena ke Modimo. Ge A kile a ba
Modimo, ke Yena Modimo go le bjalo. Gomme ge A le Modimo
gonagona, ke Yena Modimo wa tlholo ka moka. Gomme kafao
ge ke bolela seo, gona ke rile, “Ba ka se bolele selo. Gomme nka
se kgone, eupša Modimo o laeditše gore se se tla ba. Bjale, re tla
bona ge se ka direga.” Gomme ba inamišitše dihlogo tša bona.
Gomme ge re rapetše, mahlo a monna a bulega, o kgonne go bona
gabotse bjalo ka motho e ka ba mang ka fa.
36 Oo, ke rile, “Ke ba bakae ba lena ba tla amogelago Jesu
Kriste bjalo ka Mophološi wa lena wa sebele ge mahlo a motho
yo a bulega?” Gomme feela bokgole bjo o ka kgonago go bona,
masome a dikete a diatla godimo ka moyeng.
37 Gomme ka gona, go se tirišano magareng ga dikereke,
mohlomongwe, bošegong bjo, masomesenyane senyane go tšwa
go dikete tše dingwe le tše dingwe ba morago ka ditempeleng
tša Buddha le go ya pele, ka baka la go hloka tirišano ya banna
go fihla kua le go etapele batho bale go ya pele ka dikerekeng.
Ke maswabi gore ga go tirišano magareng ga batho ba Bakriste
lehono mola Modimo a leka go dira se sengwe. Seo ke selo se
sethatathata ke se hweditšego, gomme selo sa go se kwešišwe
kudukudu, gore batho ba ka se dirišane gobane ga se wena wa
kerekeleina ya bona. Ke kgobogo go lefase.
38 Bjale, bošegong bjo, ga se nke ka tla godimo go bolela ka
phodišo Kgethwa bakeng sa lena. Ke no tla go bolela le lena
metsotso e se mekae, go tsebana le lena, gore re tsebane seng,
ka gore re no feta go kgabola lefase le nako ye nngwe, gomme re
swanetše go fetša Bokagosafelego mmogo ka morago ga fa.

Gomme bjale, a re inamišeng dihlogo tša rena feela nakwana
bakeng sa le—le lentšu la thapelo.
39 OMorena Modimo, Mohlodi wa magodimo le lefase, re tla go
Wena feela ka go kokobela kamo re tsebagomokgwawa go tla ka
dihlogo tša go inama leroleng moo re tšerwego, gomme letšatši
le lengwe, ge Jesu a diega, re tla boelago. Eupša go tsebeng se,
boka Jobo wa kgale, “Ke a tseba Molopolodi wa ka o a phela,
gomme mo matšatšing a mafelelo O tla ema godimo ga lefase.
Le ge diboko tša letlalo di senya mmele wo, efela ka nameng ya
ka ke tla bona Modimo.” Re thabetše kholofelo yela kudu yeo e
letšego ka difarong tša rena bošegong bjo, gore rena, letšatši le
lengwe, re tla Mmona Yo re mo ratago le go mo dumela, Yo e lego
Moeng wa go se bonwe ka moagong wo bošegong bjo.
40 Bjale, Lentšu la Gago le dutše le bulegile pele ga rena,
Morena, gomme re tla Go kgopela go šegofatša Lentšu la Gago,
go bolotša dipounama tšeo di tla bolelago, le ditsebe tšeo di tla
kwago.
41 Efa, Morena, ge go ka ba e ka ba mang fa yo a sego Mokriste,
a nke ka go kokobela ba ineele go Wena. Go na le bao mo ba
welego, a nke ba tle, bjalo ka morwa wa lehlaswa, morago ntlong

bošegong bjo, go ntlo ya Tate. Gomme re a rapela, Morena,
bakeng sa bao ba babjago, ge go ka ba e ka ba ofe wa bao fa,
goba a tlaišwago, gore ge Lentšu le eya pele gore ba tla amogela
Jesu le go dirwa go fola malwetši a bona.
42 Šegofatša Beulah Temple ye nnyane ye. Šegofatša modiša
wa yona wa go ratega, le matikone ohle a yona, le poto, le
maloko ohle. A nke e eme botelele bjalo ka segopotšo go Jesu
Kriste le go taba ya Gagwe. A nke go tšwa fa go ye baromiwa
le—le badiredi bao ba tla thušago go dira boebangedi lefaseng.
Šegofatša matsapa a mangwe le a mangwe ao ba a beago pele.
Gomme baena ba mo, le dikgaetšedi go tšwa Canada, ba—ba
baetapele ba pina, le—le borammino, re a rapela, Morena, gore
O tla šegofatša bodiredi bja bona. E dire go hume, Tate. Ba fe
disoulo bakeng sa mošomo wa bona, gobane re a dumela yeo ke
tlhologelo ya dipelo tša bona.
43 Re lebalele mafokodi ohle a rena. Gomme a nke Moya wo
Mokgethwa o re etele bošegong bjo, ka gore re letetše Yena
kgojana Leineng la Jesu. Amene.
44 Go no bolela le lena dinakwana di se kae, tšeo ke sa tsebego
feela ke nako efe ditirelo tša lena di tšwago. E šetše e le e ka ba
senyane. Gomme gosasa ke letšatši le legolo go rena gape, gomme
ke a tseba go tla ba go lena.
45 Gomme ke nyaka go le fa taletšo bohle. Ge o kile wa ba
tikologong ka go e ka ba efe ya dikopano, gobaneng, tsena,
ikamogele go ba gae. Ge o le tlase tikologong ya Jeffersonville,
gobaneng, re bone ge o sa le fale. Baopedi ba ba opetšego gabotse
kudu le mmino lebakana la go feta, feta ka tabarenekeleng
gomme a re kweng tše dingwe tša tšela tlase ka tsela yela. Gomme
modiša, le a tseba, o amogetšwe, bohle.
46 Re nyaka go phetla go Pesaleme ya 63 feela bakeng sa pa—pa
palo ye nnyane go sehlogo se sennyane sa go tlwaelega.

OModimo, wena oModimowa ka; ke tla go nyaka e sa
le ka pela: soulo ya ka e nyoretšwe wena, nama ya ka e
go hlologetše ka nageng ye e omilego le go nyorwa, moo
go sego meetse;

Go bona maatla a gago le letago la gago, kafao bjalo
ka ge ke bone…ka go lefelokgethwa la gago.

Gobane lerato la gago le kaonana go nna go feta
bophelo, dipounama tša ka di tla go tumiša.

47 Ka mehla ke be ke makala se Dafida a bego a bolela ka sona.
Gomme ke elelwa lekga la mathomo leo ke badilego Lengwalo
lela, gore ke be ke no se kgone go kwešiša se Dafida a bego a se
ra ge a rile, “Gobane botho bja lerato la Gago bo kaonana go nna
go feta bophelo.” Ke eng e ka bago ye kgolwane e ka ba efe go
feta bophelo?

48 Ge Morena Modimo bošegong bjo a ka tla go nna gomme a
re, “Ke tla go bušetša morago go tloga go mokgalabje go ya go
lesogana la e ka ba bogolo bja mengwaga ye lesomeseswai; Ke
tla go dira o phele mengwaga ye sekete mo lefaseng, le go fa
lehumo lohle la lefase ka diatleng tša gago, le go go tshepiša
go se tsoge wa ba le letšatši la go tshwenyega, eupša thabo
yohle lebaka la mengwaga ye sekete,” goba, “Ke tla go dumelela
o phele mengwaga ye masometlhano bontši, le go e dira go
fihla o kgopela borotho bja gago mo mokgotheng, o gogoba ka
bolwetšing; eupša go le bjalo mo bofelong, Ke tla go fa Bophelo
bjo Bosafelego.”

Ke tla re, “Morena, a nke ke kgopele. A nke ke gogobe, goba
a nke ke tlaišege, goba e ka ba eng ge feela ke na le Bophelo bjo
Bosafelego.”

Bophelo ke bjo bo go dirišago. Ke bjo bo dirago boitshwaro
bja gago. O no se kgone go uta bophelo bja kgonthe. Ga go tsela
ya go e dira.
49 A le kile la bea tsejana ya ka thoko? Ba bangwe ba lena
banna, ga go pelaelo, le e dirile. Gomme nno olela ditšhila ka
moka, gomme o bee tsela ya maoto, e tšhele ka khonkhoriti.
Eupša ka gona nakong ya selemo ge o eya go ripa bjang bja gago,
a o tseba mo bjang bo lego bjo bokotokoto kudu? Thwi ka thoko
ga tsejana yela. Ke bjo bokoto gabedi fao bjalo ka ge bo le e
ka ba kae gape. Gobaneng e le? Tlase ka tlase ga khonkhoriti
yela, o khupeditše dipeu tsoko; eupša feela ka kgonthe bjalo ka
ge phadimo yela ya letšatši e thoma go hlapiša lefase, gomme
sehla se lokile, peu yela e ne bophelo ka go yona. Gomme o ka se
kgone go uta bophelo. E tla šoma tsela ya yona thwi godimo ga
dithoro tšela tša khonkhoriti go fihla e etla ntle, gore e kgone go
phagamiša hlogo ya yona ye nnyane le go tumiša Modimo. O no
se kgone go uta bophelo.
50 Ke ka baka leo ge o na le Bophelo bjo Bosafelego, ba ka no
go boloka ka lewatleng, goba—goba go tšhuma mmele wa gago,
eupša o tla phela gape ge Jesu a etla. Ga go tsela ya go go swara
fase. O ka se kgone go uta bophelo bja kgonthe.
51 Ke bile le morapeledi mogwera go tšwa go Ntwa ya Pele ya
Lefase. O be a mpotša, o rile, “Billy, letšatši le lengwe ba be ba
tla lahlela yela fale gase ya masetate le tlelorine ka go Ntwa
ya Pele ya Lefase godimo ka Fora.” Gomme o rile, “Re be re le
ntle kgauswi le La Salle, Lorraine.” Gomme o rile, “E tla ba
le—le letšatši la go šiiša go nna. E be e le Paseka, gomme oo,
gase e be e sa tšo tšhuma mehlare, le bjang, gomme go be go
se selo se phelago.” Gomme o rile, “E be e le moso wa pula,
gomme mooki o tlile go kgabola kamora. Gomme o be a na le
se—se sehlopha se segolo sa dilili tša calla ka seatleng sa gagwe.
Gomme o be a feta kgauswi le malao a masole a a gobaditšwego,
gomme a fa yo mongwe le yo mongwe lili.” O rile, “Bašemane

bale ba golofetšego, gomme ba bangwe ba bona ba tšhumilwe,
ba bangwe ba bona ba foufetše, ba tla tlimarela lili yela le go
goelela le go lla, ka baka la gore e be e le seka go tšwa gae.” A
re, “Ga se ke kgona go e kgotlelela. Ke sepeletše ka ntle, gomme
Majoro o rile, ‘Morapeledi, ke ya ntle ka pele go lekola ditanka
tsoko tšeo di bego…goba dikoloi tše dingwe tšeo di sentšwego,
le go bona ge eba go na le tše dingwe tša tšona tšeo di ka tlišwago,’
ka ntle nageng yeo e sego ya motho moo ba ilego ba hudušitšego
Majeremane morago go tšwa moo.”
52 O rile, “Ke ile ka tšwa kua gomme ra ya…o nntšhitše ka
koloi ya ka thoko ya sethuthuthu se sennyane.” Gomme o rile,
“Ge re eme ntle fale mo le—le lebaleng,” o rile, “ke lebeletše
tikologong, gomme ke naganne, ‘Oo, ge le e se lefelo la lerope.’”
O rile, “Ga go letlakala godimo ga mohlare. Ga go na kotana ya
bjang yeo e ka hwetšwago e ka ba kae; gomme efela, ke Paseka.”
Gomme o rile, “Ke sepetše gomme ka mokgwa wo mongwe ka
gogwa ke leswika le lennyane,” gomme o rile, “ke le phethotše
ka leoto la ka.” Gomme o rile, “O nagana e be e le eng ka tlase
ga leswika lela?” O rile, “Go be go le lili ye nnyane ya Paseka
ye e bego e utilwe ka tlase ga leswika nako yohle lebakeng la
gase le ntwa.” O rile, “Ke thomile go e goga, gomme ke rile, ‘Ke
ye kgethwa kudu.’” O rile, “Ke khunamile kua gomme ka re,
‘Morena, nkute ka Leswikeng la Mehleng. Boloka bophelo bja
ka, O Morena, bjalo ka ge O bolokile lili.’” Bophelo, ke selo se
segolo. Bophelo bo bopa semelo sa gago.
53 Nako ye nngwe ya go feta tlase ka Southland moo ke tšwago,
ba be ba fela ba eba le bokgoba tlase fale mengwaga ya go feta.
Ma—ma Mafrikanere ba ba tlišitše godimo, Maburu, a ke re,
gomme—gomme ba tlišitše godimo mo—mo monna wa lekhalate
go tšwa Afrika. Gomme ba be ba ba rekiša ka Borwa bakeng sa
makgoba. Oo, e be e le sebe kudu le selo sa phošo kudu go se dira.
Eupša ba bile go tlwaelega kudu, go fihla ba tla no ba rekiša boka
ba dira dikoloi tša kgale mo lepatlelong, go no ya ntle gomme—
gomme o ba reke. Gomme barekiši ba be ba tla tla le go ba reka,
le go ba tšea, go ba rekiša bakeng sa go dira tšhelete, batho bao
Kriste a ba hwetšego.
54 Gomme go boletšwe kanegelo ye, gore letšatši le lengwe
moreki o tlile kgauswi le polantasi ye kgolo. Gomme go be go le
makgoba a mantši polantaseng. Kafao o rile go mo—mo mong, o
rile, “Ke—ke tla rata go lebelela makgoba a gago, mohlomongwe
nka kgona go go fa diporeisi tše botse.”

Mong o rile, “Ithuše wenamong.”
55 Gomme o ya ntle go lebelela godimo ga polantase. Gomme
makgoba a be a le kgole le gae. Ba be ba swerwe, ba tšerwe go
tloga go mme, kgole go tloga go masea nako ye nngwe, bomme,
kgole go tloga go bagatša, gomme ba no tlišwa ka mo gomme
ba ba šomiša bjalo ka diphoofolo tša mošomo. Gomme ba be ba

nyamile; ba tsebile ba ka se tsoge ba bone papa gape, ba ka se
tsoge ba bona mama, ba ka se tsoge ba bona lesea gape. Ba be ba
le makgoba le bašele ka nageng ye šele. Ba be ba se ne moya ka
go bona go šoma. Gomme ba be ba tšea difepi le go ba hwiphinya
go ba dira ba šome.
56 Gomme ba etše hloko lekgoba le tee le leswa, lesogana. Ba be
ba se ba swanela gomohwiphinya. O be a tekotše sefega sa gagwe
gomme seledu sa gagwe se le godimo. O be a le thwi mošomong.
Kafao, ka pela, moreki o rile, “Ke tla rata go reka lekgoba lela.”

Eupša mong o rile, “Eupša ga a rekišwe.”
Gabotse, o rile, “O fapana kudu go makgoba a mangwe.” O

rile, “A ke molaodi godimo ga ka moka ga bona?”
Gommemong o rile, “Aowa, ga se molaodi. O no ba lekgoba.”
O rile, “Gabotse, mohlomongwe o mo fepa feela bokaonana

gannyane go feta ka mo o dirago makgoba ka moka.”
Gomme o rile, “Aowa, o ja ntle ka legopong le makgoba ka

moka. O no ba lekgoba.” Gabotse, mong o rile…
“Ke eng e mo dirago go fapana kudu bjalo go makgoba a

mangwe?”
57 Gomme mong o rile, “Ke maketše seo nako ye telele. Eupša
letšatši le lengwe ke hweditše lebaka.” O rile, “O a tseba, godimo
ka go nagalegae, tatagwe ke kgoši ya setšhaba. Gomme efela ke
modiiledi, eupša o a tseba ke yena morwa wa kgoši, gomme o
itshwara boka yena.”
58 Bakriste ba swanetše go dira eng? Re badiiledi. Eupša Tate
wa rena ke Kgoši, gomme re barwa le barwedi ba Modimo.
Re swanetše go itshwara renabeng boka barwa le barwedi ba
Modimo.
59 Ge ke bona kereke e hlepha kudu, gomme basadi ba le ka
go seaparo sa bona sa maitshwarohlephi, le banna ba dira, go
no nnyamiša, gobane re barwa le barwedi ba Modimo, gomme re
swanetše go itshwara, le go sepela, le go bolela, le go itshwara
renabeng ka mokgwa woo. Ge re tloga go seo, ke a boifa go na le
se sengwe sa phošo ka go rena, re lahlegetšwe ke pono, ke rena
bomang. Gobane bophelo bjo bo lego ka go rena ke bjo bo re
hlahlago le go re šupetša.
60 Kafao, go naganeng ka Dafida a bolela gore—gore lerato la
Gago le kaonana go nna go feta bophelo, go swanetše go ba
mehuta ye mebedi ya go fapana ya bophelo, goba, ke tla bolela
ka mokgwa wo: ye mentši go feta mohuta o tee wa bophelo.
61 Gomme batho ba bangwe ba nagana gore bophelo bjo bo no
thewa godimo ga botagwa, go enwa, goba go kitima gohlegohle,
goba ba eya ditansing; ba bitša seo “bophelo”.
62 Ke be ke sepediša kopano, ke—ke hloya go ya go ye, gobane
ba bangwe ba bagwera ba ka ba dutšemo go tšwa Canada. Eupša

ke be ke le ka Canada; gomme molaodi wa kopano o gona bjale
gape, Ngwanešu Sothmann kua,moo ke bego ke swere kopano ka
go arena ya aese. Gomme ba be ba tla mpea ka hoteleng. Gomme
morago ga sekgalela seo ge ke etla…ke be ke le ka Canada
lebakana le lennyane kudu, gomme ga se ke bone sebe, le go ya
pele, bjalo ka ge re se bone mo gae.
63 Gomme ge ke ile tlase bošegong bjoo go tloga moo ke bilego
ka nageng, ke tlile tlase hoteleng, ke lemogile Maamerika ba etla
godimo, mapotlelo a wisiki a fofa mogohle. Gomme ge ke tsena
bošegong bjoo go tšwa kerekeng, go tšwa tirelong, ke ile ka ya
godimo ga elebeitha. Gomme ke be ke le fao e ka ba beke; ke be
ke se ka ke ka bona selo sa go swana le seo.
64 Gomme elebeitha e be e dutše, gohle go e dikologa, mapotlelo
a wisiki le dikotikoti tša piri. Gomme ge mošemane a tswaletše
lemati go ntšeela godimo ka elebeitha, ke lebeletše tikologong.
Gomme o tsebile ke be ke le mang—ke le mang, gomme o rile,
“Go makgwakgwa.”
65 Gomme ke rile, “Dinako tše dingwe baanegwa ba ba bjalo ka
bao ba ntira ke lewe ke hlong ke nna Moamerika, ka boitshwaro
bjo bo bjalo ka bjoo.” Gomme a mphološa lebatong, godimodimo
go nyakile go fihla ntlhoreng.
66 Gomme e be e le lotše ye e itšego mo ka Amerika ba be
ba na le khonferense ya bona kua ka Canada. Gomme ge ke
fologile elebeitha, oo, ditiragalo tša go šiiša kudukudu mogohle.
Gomme godimodimo kamafelelong a holo go be go le makgarebe
a mabedi, ke a nagana ka mafelelong a bomasomepedi bja
bona goba mathomong a bomasometharo. Gomme ba be ba no
apara diaparo tša bona tša ka fase ka lebotlelo la wisiki ka
seatleng sa bona, ba tagilwe kudu, gomme bobedi bja bona ba
apere dipalamonwana tša lenyalo. Oo, nnete, ba be ba no ba le
boithabišo bjo bonnyane bja go hlweka. Seo ke sebe!
67 Gomme ba be ba leka go tla tlase, ba se ba rwala selo, go
se masokisi, feela ka seaparo sa bona sa ka fase, ka lebotlelo le
la wisiki ka seatleng sa bona fale, mahlo a go hwibala; gomme
banna ba leka go tšwela ka ntle ga dikamora, ba wela godimo ga
bona, ba leka go ba swara ka mokgwa woo, ba tagilwe kudu ba
be ba sa kgone le go emelela.
68 Gomme ke naganne, “A seo ga se dihlong!” Eupša re
bitša seo, ka States mo, feela nako ye nnyane ya boithabišo.
Mohlomongwe papa kua gae o hlokomela masea. Ga e dire feela
go basadi, banna ba dira go swana. Sebe ke sebe; ga ke kgathale
moo se lego; ke sebe, gomme ke phošo. Gomme rena, setšhaba sa
Bokriste, re etela baagišani ba rena ka mokgwa woo, le dilotše
tša rena le go ya pele, le go ya pele ka go kgobogo ye bjalo ka yeo.
69 Gomme ke eme. Gomme moisa yo mongwe yo moswa
o thekesela go kgabaganya gomme a itia hlogo ya gagwe
kgahlanong le lehlakore le lengwe gomme a wela morago

lebatong, a phetoga, gomme a bolela mehuta yohle ya dilo tše
mpe. Gomme makgarebe a a tlile tlase gomme a ema. Ke gogetše
morago ka lefelong le lennyane go bogela. Gomme makgarebe
a a eme thwi ntle pele ga ka. Gomme ba nwa yo mongwe le yo
mongwe go tšwa lebotlelong, ba obeletša fase gomme ba gogela
sekhethe sela se sennyane sa ka fase godimo, gomme ba lahlela
leoto la bona godimo ka moyeng gomme ba goelela, “Šatee, bjo
ke bophelo!”
70 Ke gatetše ntle ka lebatong gomme ka swara bobedi bja
bona ka seatla. Ke rile, “Ke kgopela tshwarelo ya lena, bjo ga se
bophelo; se ke lehu!” Beibele e rile, “Yo a phelago ka maipshino
o hwile le ge a phela.”
71 Gomme go na le bontši kudu bja mohuta woo tiragalo ka
dikereke tša rena ka ditšhabeng lehono, gomme efela ba ipitša
Bakriste bonabeng.
72 Seo ke kotanatšhitišo ye kgolokgolo Bokriste bo kilego bja
ba le yona; e sego segatamoroko khoneng, re a tseba o kibilwe;
eupša moikaketši yo a ipitšagoMokriste bonabeng le go phela ka
kerekeng ka bophelo bjo bo bjalo ka bjoo le bona. Go laetša gore
ga se ba ke ba tsebana le Morena Jesu, goba ba be ba ka se dire
seo. Mohuta woo wa bophelo o a šiiša. Woo e ka se be mohuta wa
bophelo bjo Dafida a bego a bolela ka bjona.
73 Batho ba bangwe ba nagana go dira tšhelete: “Bjoo ke
bophelo: go dira tšhelete, bontši bja yona.” Gomme ka morago
ga lebakana o tla lahlegelwa ke yona, gomme o tla tšea sethunya
gomme wa thuthupiša mabjoko a gago. Bjoo bo ka se kgone go
ba bophelo. Bjoo ke lehu.
74 Batho ba bangwe ba nagana gore ke ba baswa: boipshino, le
go kitimela ntle, le ditansi le dilo, go kalabanta, go tšwelapele,
maitshwarohlephi; mosong wa go latela ka go opa ga hlogo, go
opa ga pelo, magae a go thubega. Bjoo ga se bophelo. Leo ke lehu
le iphihlile. Leo ke phiri ka diaparong tša dinku. Leo e ka se be
bophelo. Leo ke lehu.
75 Gomme lefase le forilwe ke dilo tšeo. Eupša potšišo ke,
ngwanešu, kgaetšedi, bošegong bjo: Ke eng e dirago banna le
basadi go dira seo, ge eba monagano wa bona ke wa maleba?
Ke eng e ba dirago go dira seo? Ke eng e ba dirago ba kganyoge
go nwa wisiki? Ke eng e dirago batho ba Amerika go kgoga
disekerete? mola Reader’s Digest e boletše gore dikete tše lekgolo
masometharo tharo di bolailwe ngwaga wo bakeng sa go kgoga
disekerete. Eupša ba ya go e dira go le bjalo; kankere e a ranka.
Diathekele: “Kankere ka morwalo wa koloi.” Gomme ba rekiša
disekerete bontši letšatši le lengwe le le lengwe: “Reka khathuni
ya kankere, lebotlelo la bolwetši bja mafahla.” Gomme ba a
nyaka le go mona go dilo tšeo bakeng sa maipshino. Se sengwe
se fošagetše. Ke eng? “Ga ba kgone,” ba a bolela.



14 LENTŠU LEO LE BOLETŠWEGO

76 Ge diabolo a sa kgone go go tshopaganya gohle ka tše dingwe
tša tšeo, gona o tla go tšea le go leka go go dumelela go tšoena
kereke felotsoko go tloga go yona, gomme o no ba gampe, go leka
go iphihla wenamong ka tlase ga kereke tsoko, goba thutotumelo
tsoko, goba kerekeleina tsoko. Yeo ke phošo.

Eupša ke eng e dirago motho go e dira lefelong la pele? Ke
ka gobane ge Modimo a dirile motho, O mo hlotše bjalo. O dirile
motho go nyorwa.
77 Go ne lefelo le lennyane ka pelong leo go sego selo se tla
le tlatšago eupša Modimo. Gomme banna ba nyoretšwe selo se
sengwe, gomme lenyora leo la nnete ke la Modimo. Gomme ga
go yo a nago le tokelo ya go leka go timola lenyora le lekgethwa
lela ka go le fa diabolo bakeng sa dilo tša lefase; ga ba ne tokelo
go leka go uta lenyora leo ka go tšoena kereke. Modimo ke selo
se nnoši seo se tla tlatšago leo. Modimo, Moya wo Mokgethwa,
ke selo se nnoši seo se ka kgotsofatšago lenyora leo. Jesu o rile,
“Ba lehlogonolo ke ba ba swerwego ke tlala le go nyorelwa toko.”
Gomme ke Modimo a leka go fihla pelong ya motho. Gomme
diabolo o leka go timola seo ka go ba dira ba nwe bonabeng go iša
lehung, goba go iphošetša lehung, goba go dira se sengwe gape.
Eupša Modimo o hlotše motho go ba le lenyora le lekgethwa lela.
Gomme ge o ka se tšee Modimo, gona o tla swanela go tšea se
sengwe gape go—go homotša pitšo yela. Seo ke se se diragomotho
ka tsela yeo.
78 Modimo o mo dirile go ba Kgoši; Modimo o nyaka go dula
godimo ga terone ya pelo ya gago. Gomme ga o na tokelo ya go
dumelela diabolo a bea dilo tša ditiro tša gagwe ka go wena. Ga
o na le tokelo ya go leka go kgotso-…Gomme a nke ke bolele
se, ga go selo se ka le kgotsofatšago eupša Modimo. O ka dira se
o nyakago go se dira, wa nwa go tshereana, eupša o ka se tsoge
wa kgotsofala go fihla Kriste a tšea lefelo la Gagwe ka pelong ya
motho. Seo se a e ruma. Ke gona tumelo e ka tsenago.
79 Batho ba bantši ba bona dikereke tše kgolo, dikerekemaina
tše kgolo, lefase la bohlale. Ba lebelela go dikologa, se ba
kgonago go se bona ka mahlo a bona.
80 Ke be ke le difihlolong le Billy Graham, nako ye nngwe ya go
feta ka Louisville. Gomme o rile…o tšere Beibele gomme o rile,
“Se ke Selekane sa Modimo.” O rile, “Ke tla ya toropongkgolo,
gomme ke tla swara tsošeletšo. Ke tla ba le basokologi ba dikete
tše masomepedi ka dibeke tše tshela.” O rile, “Ke ya morago ka
go ngwaga wo mongwe, gomme ga ke ne masomepedi go tšwa go
dikete tšela tše masomepedi.” Gomme ka gona o rile, “Paulo o ile
ka toropongkgolo gomme o bile le mosokologi yo motee, gomme
a tla morago ngwaga wo o latelago gomme o bile le masomepedi
go tšwa go yola.” O rile…Bjale sese se Billy a se boletšego, ka
sehlopha sa bareri, e ka ba makgolotharo a bona, o rile, “Ke lena
sehlopha sa bareri ba dibodu, bao le dutšego ka maoto a lena

godimo ga teseke, gomme ga le ye ntle le go etela batho.” O rile,
“Ke ka lebaka leo ga ba dule.”
81 Gomme ke naganne, “Mna. Graham, ngwanešu wa mogau,
monna yo ke rolago kefa ya ka go yena bjalo ka lešole lamogale la
Modimo, ee. Eupša Paulo o bile le se sengwe go fapana. Paulo ga
se a ye ntle le go ba etela morago ga basokologi ba gagwe, gobane
o tlogetše toropokgolo, gomme a tla morago go mosokologi yo
motee yola. Eupša se a se dirilego go mosokologi yola, o mo
hlahletše ka go Sengwe seo se goteditšego soulo ya gagwe.”
82 Ga se moreri wa sebodu; ge a ka be a bile le selo sa go swana,
a ka be a se a tšwafa ka mokgwa wola. O tla ba godimo ga leswao
bakeng sa Kriste, Sengwe sa go tuka ka pelong ya gagwe seo se
ka se mo dumelelego go dula tuu. Re no ba iša go bohlale bja
bona.
83 Ka serapeng sa Edene, diabolo o kgethile hlogo ya motho.
Modimo o tšere pelo ya gagwe. Diabolo o leka go mo laetša se a
ka kgonago go se bona ka mahlo a gagwe. Modimo, ka pelong ya
gagwe, o mo dira a dumele dilo ka tumelo tšeo a sa kgonego go
di bona. “Ka gore tumelo ke kholofelo ye e tiilego ya dilo tše di
holofetšwego, bohlatse bja dilo tše di sa bonwego.”
84 Le a bona, monna o nyaka go bona lefelo le legolo, se—se
sengwe se segolo ka khuetšo ya saekolotši go sona. Modimo ga
a ka go saekolotši. Ga A šome ka maatla a monagano. O ka se
tsoge wa kgona go fa Modimo mabaka. O dumela Modimo ka
tumelo.
85 Ke be ke bolela difihlolong mosong wo. Ke rile lebaka le
banna ba yago le go tšoena dikereke le go bea maina a bona go
tšona, ke ka gobane ba leka go feta ka thoko tswalo yempsha. Ga
ba nyake tswalo ye mpsha. Oo, ba bangwe ba baithutamodimo
lehono ba eleletša se ba se bitšago tswalo ye mpsha, “šišinya
diatla,” gomme, “bea leina la gago godimo ga pampiri,” gomme,
“dumela pego ya dithutotumelo.” Eupša tswalo ye mpsha ke go
ba…go hwa, le go tswalwa gape, ka boswa, sebopiwa se seswa
ka go Kriste.
86 Yo mongwe le yo mongwe o a tseba gore ge lesea le
tswalwa, ga ke tshwenyege ge le le lebatong la ntlopolokelo goba
godimo ga mokgobo wa mahlaka, goba ka go ka—ka kamora ya
sepetlele ya go kgabišwa; ke tlhakahlakano, ga ke kgathale mo
le tswetšwego. Eupša ke eng? Ke tlhakahlakano, eupša e tliša
bophelo. Gomme seo ke se re se hlokago lehono, ke tswalo, tswalo
ya semoya. Ke tlhakahlakano, eupša e tliša Bophelo, Bophelo
bja Bokriste, Bophelo bjo boswa, Bophelo, Bophelo bjola bja
sehlabelo.
87 Batho ba bangwe ba re, “Nka se be wa ye nngwe ya dikereke
tšela tša Full Gospel. Ba a lla le go goelela, le go thuhlula diatla
tša bona go dikologa, le dilo boka tšeo.” Seo se lokile. Ba ka no
itshwara go se tlwaelege, eupša ba tswetšwe. Ba ka no lebega

bjalo ka tlhakahlakano, eupša ba na le Bophelo. Seo ke selo,
ge feela o na le Bophelo. Botšiša yo mongwe wa bona ge eba o
kgotsofetše. Šetšang ka tsela ye a dirago, mafelong a a yago.
88 Le tseba nonyana ka mekgwa ya yona. Legokubu le leeba
di ka se kgone go ba le kopanelo; dijo tša tšona di a fapana.
Gomme Mokriste a ka se kgone go hlakana le lefase. Legokubu
ke moikaketši. Moikaketši ke—ke mofori. Legokubu le ka dula
godimo ga setoto sa kgale sa go hwa gomme la ja letšatši lohle,
gomme la fofela ntle ka tšhemong ya korong gomme la ja korong
le leeba. Eupša leeba le kgona go ja korong, eupša ga le kgone go
ja setoto sa go hwa. Gobaneng? Ga le na sabohloko se se itšego.
Le ka se kgone go se šila.
89 Gomme yeo ke tsela kaMokriste; kgalako e tlošitšwe go yena.
A ka se kgone go šila lefase. Eupša moikaketši a ka kgona go
phela ka sebeng letšatši lohle, gomme a tla ka kerekeng bošego,
gomme a goelela boka ka moka ga bona. Yoo ke moikaketši.
90 Bjale, ge o tswetšwe gape, ga wa swanela go ba moikaketši;
o sebopiwa se seswa. Sabohloko sa kgalako ke…tlhologelo ya
lefase e tlošitšwe go wena.
91 “Oo, botho bja lerato la Gago bo kaonana go feta bophelo,
gobane ke hlologela go bona maatla a Gago boka ke bone ka
sekgethweng sa Gago. Soulo ya ka e nyoretšwe Wena bjalo ka
naga ye e omilego fao go sego meetse.” Dafida e be e le modiši. O
be a le monnawa sekgwa. O be a tseba tiro ya bophelo bja lešoka.
92 Bjale, re ka no ba le banešu ba bangwe ba motsomi ka
fa. Ke nna motsomi. Gomme bjale, tlase ka Afrika, ba na le
tshepe, tshepegadi. Bjale, ge…Ba na le mahlalerwa; re na le
tšona mo di bitšwa diphiri. Tshepe ka mehla e fula ka mohlape,
gomme ka mehla go na le mohlapetši a hlapeditšego nako
yohle, o šeditše. Le a bona, ka mehla, di tla ya ntle gomme tša
tšwelapele di phafogile. Gomme ka mehla, ke tshepetshadi, e
šeditše babannyane ba yona.
93 Ge ba bangwe ba bomme ba rena ba Amerika ba ka
no tšwelapele ka bahlapeditše barwedi ba bona boka mme
tshepetshadi a dira lebotlana la gagwe le lennyane, re ka se be le
go seleka mo gontši kudu ga baswa.
94 Ka gona ba a lemoga, mahlalerwa a tla ka morago ga tshepe
ye, gomme a khukhunetša ga bonolo ka nnete. Moetapele wa
sehlopha o tla khukhunela godimo gabonolo ka kgonthe, a
šeditše moo di—di ditshepe di lego. Gomme ge a ka kgona go
hwetša tshepe e hlaotšwe, go fihla a ne kgahlego kudu ka go se a
se dirago, a ka se tsoge a hlokomela mpša e etla godimo, gobane
mpša ke setswerere, o tla hwetša phefo sefahlegong sa gagwe,
goba phiri. O tla khukhunela gabonolo ka kgonthe. Ke makga a
makae ke bogetšego a e dira. Gomme a tla khukhunetša gabonolo
ka kgonthe, gomme a šeditše. Gomme ka morago ga lebakana,
tshepe ye nnyane yela: dikwi ka go yena di thoma go bolela gore

go na le bothata kgauswi. Efela a ka se kgone go nkgelela mpša,
ebile a ka se kgone go e bona. Eupša o a tseba gore se sengwe se
fošagetše; gobane ke tshepe, gomme o tseba seo, moo kotsi e lego.
95 Gomme ga go yo a kilego ka boomo a sepelela ka sebeng
ntle le ge Modimo a ba sebotša pele. Se sengwe se tla go botša.
Gomme bošegong bjo go ne basetsana ba baswa ba bantši ntle
ba theeditše, gomme phiri e a mo khukhunetša. Le a tseba, ba
na le yona, se ba se bitšago molodi wa phiri, ba…molodi wa
phiri. Gomme ba tla letša molodi go basetsana ba baswa ba.
Gomme ba tla ya ntle mokgotheng le go apara diaparo tšeo di
sa swanelago mothepana. Gomme dihlong go lena bomme ba le
tla ba dumelelago go e dira.
96 Bolelang ka go se rutege gaKentuckymoo ke tšwago gona: ba
bangwe ba bomme bale ba kgale godimo fale, a nke mosetsana
wa gagwe a ye ntle le go dira seo, o be a tla mo setla go tloga
ka lehlakoreng le lengwe go ya go le lengwe ka mpheng. Seo se
lokile. Eupša, oo, o nagana gore o tumile. O mo ruta mokgwa wa
go tansa, le go dira dilo tšohle tše dinnyane tše, le go bea diaparo
godimo ga gagwe ka mokgwa wola, gomme ka gona o tla godimo
ka kgobogo, o swanetše go bewa molato. Yeo ke nnete tlwa.
97 Se re se hlokago bošegong bjo ke bomme ba fešene ya kgale
boka re be re fela re eba ka Amerika. Re hloka ba bomodimo,
botate le bomme ba go rapela, bao ba tla išago bana ba bona pele
ga Modimo go e na le go pontšho tsoko ya Elvis Presley goba se
sengwe.
98 Go leletša banenyana molodi gore ba dire gore ba retologe.
Ba nagana ke ba babotsana. Hani, ge feela o ka be o lemogile ke
mpša ya hele! Yeo ke nnete.
99 Ba bangwe ba lena masogana, Isebele yo monnyane wa go
pentwa ntle kua, le nagana ke yo mobotse. A ka no ba, a lebega
ka mokgwa woo ka ntle; o swanetše go mo hwetša ge sefahlego
sa gagwe se hlapišitšwe; o ka no se nagane kudu ka yena.
Mohlomongwe pelo ka go yena ye e lego ye ntsho bjalo kamaboto
a leraga a hele. O ka se kgone go bolela…Ose kewa lebelela seo.
Seo ke sa kgale gomme se tla feta.
100 Lebelela se sengwe seo e lego sa kgonthe lemmapale. Bona ge
eba mosetsana yola o tswetšwe gape. Ge a se a phološwa, gona le
se be le selo go dira le yena, le lena, selo sa go swana, ka lesogana.
101 Bothata bja direnke tša rena tša—tša Bakriste lehono di a
šwalalana, go nyala, le go nyalelana, gomme ke tlhakahlakano
kudu go fihla go se selo se ka kgonago go e otlolla. Re butšwa go
ya kahlolong. Modimo o tla hlwekiša selo ka moka bjo bongwe
bja mašego a ka pomo ya athomo. Gomme maina a lena a
ngwadilwe go yona ka Russia bjale. Gomme lefase ka moka le
a roromela le go makala bothata ke eng. Phiri e a khukhunetša.
Re bapala ka go kgeana kudu le lefase kamoka, ka dilo tša lefase.

102 Bjale, selo sa go latela re a tseba, tshepe ye nnyane ye e be
e se ya swanela go tlaruma go tšwa go mohlape moo a bilego le
tšhireletšo, kgole go tloga go kereke moo a tla hwetšago Moya
wo Mokgethwa, ka thero ya Lentšu. Re hlapišitšwe ka Meetse a
Lentšu. Gomme ka gona ge o tloga, gommewa thoma go dula gae
go tloga kerekeng le go bogela thelebišene ka Laboraro bošego ge
o na le kopano ya thapelo e kgatlampana, thwi nako yeo o tseleng
ya gago go tšwa. Ge ditlhologelo tša gago di eba go feta go bona
lenaneo tsoko la thelebišene go feta go dira go kwa Ebangedi, go
na le se sengwe sa phošo ka soulong ya gago. Yeo ke nnete. Ke
therešo.
103 [Ngwanešu o bolela ka maleme, ngwanešu yo mongwe o a
hlatholla—Mor.] Amene. Bjale, ge ke kwešiša Mangwalo gabotse,
monna yo motee a bolela ka leleme la go se tsebje go yenamong,
gomme yo mongwe a le hlatholla morago; monna yo motee a sa
tsebe se a se bolelago, yo mongwe a sa tsebe se a se bolelago,
eupša segalontšu se hlatholletšwe rena, pitšo go tšwa goModimo.
Yeo ke nnete. “Lebelelang go Nna,” O rile, “magomo ohle…Ke
nna Mofodiši, Yena yoo a fago Bophelo, pono ya Bophelo.” Yena
ke Bophelo. Oo, re Mo leboga bjang gore re na le sebakabotse
go tla Mothopong woo o tladitšwego ka Madi a a ntšhitšwego
ditšhikeng tša Imanuele.
104 Tshepe ye nnyane ye, go no fetša yeo, ge phiri yela e
tabogela go tshepe ye nnyane yela…O na le meno a mabedi
a dintsotsobidi. Gomme o tla tlimarela tshepe ye nnyane yela
thwi ka morago ga tsebe. Gomme o tla tsetsemetša meno ale ka
gare, gomme morago a hwidinyetša boima bja gagwe. Gomme
meno ale a magolo a tla kgaola molala wa tshepe ye nnyane yela.
Gomme o tla taboga gomme morago a wa, gomme a khupetšwa
ke dimpša mo metsotsong e se mekae, diphiri, go topa marapo a
moisa yo monnyane.
105 Yeo ke tsela ye Sathane a e dirago. Ge a ka tsoge a kgona go
fihla kgauswi go lekanela go wena gatee go go phuthela ka kua,
dimpša tša hele di tla tabogela thwi pele, le go topa se sengwe le
se sengwe se lego ka wena, maitshwaro ohle a gago, le tšohle, se
sengwe le se sengwe o nago naso. O tla robala o gobošitšwe le go
tšhilafatšwa pele ga Modimo.
106 Bjale, dinako tše dingwe ge tshepe ye nnyane e le mošomong,
setswerere kudu, e tla bona tshepe…mpša e etla, e tla taboga.
Gomme ge a dira, mpša e tla bona o ya go foša tsebe, tšhikakgolo
fa, o tla mo tlimarela ka lehlakoreng.
107 Gabotse, seo e ka ba go tsepama ga gare ga tshepe. Ditho
tša ka morago di boima go feta tša ka pele, eupša tša ka pele
di na le molala le hlogo. Kafao bjoo e ka ba bogare bja tshepe.
O tla e tlimarela. O tla šikinyetša morago le pele ka mokgwa
woo, gomme tshepe e ka se kgone go tšhaba. E tšwile tsepamong
gomme e tla wa. Gomme ka gona, o apešitšwe, gape, ke dimpša.

108 Bjale, ge tshepe ye nnyane e le godimo ga mošomo wa yona,
gomme ka pela ge mpša e e tlimarela ka morago, ge a ka tabogela
ka thoko ka pela ka kgonthe, goba a phagamela godimo a no dira
go ph-…godimo, le go fofa, a taboga, gomme a se leke go kitima,
a no tabogela godimo, goba go tabogela ka mathoko, seripa sa
nama se tla gogwa go tšwa go a mpša…ka molomo wa mpša.
Ka gona o swanetše go tšhabiša bophelo bja gagwe.

Seo ke se Dafida a bolelago ka sona. A le kile la bona tshepe
ye e gobaditšwego?
109 Tlase ka borwa, ba di tsoma ka dimpša. Ke nagana seo ke
selo se sebe, eupša ba di tsoma ka dimpša. Gomme ge tshepe e
gobaditšwe, ge tshepe yela e ka tsoge ya fihla meetseng, e tla
phela. O ka se tsoge wa e swara, gobane o tla tšwelapele a enwa
meetse, gomme a tla gahliša madi, gomme a ka se sa tšwa madi
gape.
110 Dafida o rile, “Bjalo ka tshepe e nyoretšwe nokana yameetse,
soulo ya ka e nyoretšwe wena, O Modimo.”
111 A o ka eleletša tshepe ye nnyane ka madi a elela go tšwa go
yona, gomme e a kitima bjale, gomme dimpša di thwi ka morago
ga yona. Gomme e na le nko ya yona ye nnyane godimo “hee, hee,
hee, hee,” e dupelela gohle. “Ge nka no kgona go dupelelameetse;
ke swanetše go ya meetseng, goba ke tla hwa.” Gatee meetseng
e bolokegile. E swanetše go hwetša meetse goba e hwe. Dafida o
rile, “Bjalo ka tshepe e fegelela nokana ya meetse, soulo ya ka e
nyoretšwe wena, O Modimo.”
112 Ge banna le basadi ba fihla lefelong mo ba swanetšego go ba
le Modimo goba go hwa, o tla ya nokeng ya meetse. Yeo ke nnete.
Ge o babja gomme o hloka phodišo, ge o le seemong sa tlalelo,
nka re, “Go na le mothopo o tladitšwe ka Madi a a ntšhitšwego
ditšhikeng tša Imanuele, moo badiradibe ba phonkgelago ka
tlase ga lefula, ba lahlegelwa ke patso yohle ya molato wa
bona.” Ke Bophelo bjo Bosafelego go Mo tseba; e sego go tseba
Puku ya Gagwe, e sego go tseba kereke ya Gagwe, e sego go
tseba thutotumelo ya Gagwe, eupša go Mo tseba; go Mo tseba,
Mophološi wa gago wa sebele, Yena yo a go tladitšego ka Moya
wo Mokgethwa. Go bea Bophelo ka go wena go sepelela pele.
Bjoo ke Bophelo bjo Dafida a bego a bolela ka bjona.

Dipounama tša ka di tla Go tumiša, gobane lerato la Gago
le kaonana go nna go feta Bophelo. Dipounama tša ka di tla Go
tumiša.
113 A re inamišeng dihlogo tša rena nakwana feela. Ke ikwela
molaetša wola feela nakwana ya go feta, e bile se sengwe se
ntshega, le go re ye ke nako. Re ya go ya thapelong.
114 Ke a makala ke ba bakae ka fa ba ka ratago go gopolwa
ka thapelong gonabjale, ge o ka phagamišetša diatla tša gago
godimo, gomme wa re, “Nkgopole, Ngwanešu Branham, go

Modimo.” Modimo a go šegofatše; seo se lokile. Modimo a go
šegofatše.
115 Ke ba bakae ka fa bao e sego Mokriste, ba ka ratago go
ba le ko—ko kopanelo le Kriste? O…Mohlomongwe o tšoenne
kereke felotsoko. Mohlomongwe o bile, ebile, o karabeditšwe
ka meetseng. Eupša go le bjalo o a tseba gore go nyorwa mola
le go swarwa ke tlala ka gore Modimo ga a ka pelong ya
gago, eupša o rata go ba le gona fao, a o ka no phagamišetša
diatla tša gago godimo le go re, “Nkgopole, Ngwanešu Branham;
nthapediše bošegong bjo”? Modimo a go šegofatše, mohumagadi.
Modimo a go šegofatše, mohlomphegi. Modimo a go šegofatše,
mohumagadi, ya, seo se lokile. Modimo a go šegofatše; seo se
kaone.
116 A go na le mokgelogi mo? Ee, morago ka kua, kgaetšedi,
Modimo a go šegofatše. A go na le mokgelogi mo a ka rego,
“Ngwanešu Branham, ke hlahlathetše kgole, ga ke nyake go
nagana ke be ke le moikaketši, Ngwanešu Branham, eupša ka—
ka kgonthe ga ke phele moo ke swanetšego go phela, ge nka
tlogela moago wo bošegong bjo le go ya gae, gomme ke tla ikwela
pelo ya ka e dira go se tlwaelege ka kgonthe, ke tla bitša ngaka,
gomme o tla tla, a re, ‘Ke tlhaselo ya pelo, o a hwa, o a hwa,’ go
ka no ba ka tsela yeo, Ngwanešu Branham, ga—ga ke e nyake e
direga ka mokgwa woo, ga—ga se ka lokela go ya, Ga—ga ka dula
ke rapetše ka Modimo, ke—ke nyaka mosepelo wo monnyane wa
kgauswana”? A o ka phagamiša diatla tša gago, wa re, “Modimo,
nkgopole”? Modimo a go šegofatše, seo se lokile. Diatla mogohle.
117 Ke ya go kgopela rapiano gobamoralokaokene, e ka bamang
a lego, go tla go okene feela nakwana, goba piano, e tee. Gomme
ke ya go rapela.
118 A go na le ba bangwe mo ka kgonthe ba ka nogo, ba ba
phelago le Modimo, eupša o tla rata go ba le mosepelo wo
monnyanewa kgauswana leModimo, e no re, “Morena, nkgopole,
soulo ya ka e nyorilwe, O Morena, Ke…Nna…Ke no ba—ke no
nyorwa, ga ke tsebe se ke tla se dirago, Morena, nthuše, Ke—ke
hloka ka tlhokofalo, ke—ke nyaka Wena, etla”?

Go na le Mothopo o tladitšwe ka Madi,
A ntšhitšwe go tšwa ditšhikeng tša Imanuele,
(Ga go mothopo wo mongwe.)

Moo badiradibe ba phonkgetšego ka tlase ga
lefula,

Ba lahlegelwa ke patso yohle ya molato wa
bona.

Lehodu le le hwago, o thakgetše go bona
Mothopo wola ka letšatšing la gagwe;
Fao a nke nna, le ge ke le mobe bjalo ka yena,
Ke hlatswe go tloša dibe tšohle tša ka.

119 A re nong go swara dihlogo tša rena di inamišitšwe nakwana
feela bjale ge mmino o bapala gabose.
120 Mošemane wa kgale o robetše a ehwa tšhemong letšatši
le lengwe, lešole. Mokriste yo mongwe o sepeletše godimo
lehlakoreng la gagwe, o rile, “O a hwa, mokgotsi.”

O rile, “Ke a e tseba.”
O rile, “A o Mokriste?”
O rile, “Nkile—ka ba.”
O rile, “Go diregile eng?”
O rile, “Ga ke tsebe,” o rile, “ke tlogile go Johane 3:16, eupša

ga se nke ya tloga go nna.”
121 Yeo ke yona, ngwanešu, ge o kile wa latswa Morena o lokile,
e ka se tsoge ya go tlogela. O ka no hlahlatha, eupša e ka se tsoge
ya go tlogela.
122 Morena, re gaogele, Morena. Ye, ga go pelaelo, e tla ba nako
ya mafelelo yeo ba bangwe ba rena, Morena, re tla tsogego ra
bonana seng mo lefaseng le. Go na le bale fa bošegong bjo bao
nka se tsogego ka ba lebelela gape go fihlela thero ye e bapalwa
godimo ga motšhene wo mogolo wa Modimo wa go gatiša ka
Letšatši la Kahlolo, gomme filimi ye kgolo e tla bontšhwa,
gomme go tla ba diatla godimo. Morena, ba tla ba hlatse gore ba
Go dumetše gomme ba nyaka Wena. Bjale, O rile, “Yo a tla tlago
go Nna, Nka se mo rakele ntle le ka mokgwa ofe. Yo a kwago
Mantšu a Ka, gomme a dumela go Yena yoo a Nthomilego, o ne
Bophelo bjo Bosafelego; gomme a ka se tsoge a tla Kahlolong,
eupša o fetile lehung go ya Bophelong.”
123 Ke a tseba, Morena, gore ga go yo motee a bego a ka kgona go
emiša seatla sa bona ntle le Wena go bona seo. Gomme ba robile
molao wo mongwe le wo mongwe wa saense ge ba phagamišitše
diatla tša bona; gobane go ya ka saense, diatla tša bona di
swanetše go lekelela fase. Eupša go be go le Moya ka lehlakoreng
la bona, Moya wo Mokgethwa, o rile, “Phagamišetša seatla sa
gago godimo.” Gomme ba phagamišitše seatla sa bona, ba roba
molao wa saense, gobane gobaneng? Go na le Bophelo ka gare
ga bona bjoo bo dirilego sephetho bakeng sa Mohlodi gomme ba
phagamišitše seatla sa bona. Ba amogele, Tate Modimo. Gomme
gape go ngwadilwe… 

Tsebišo ka tokelo­kgatišo

Ditokelo ka moka di bolokilwe. Puku ye e ka ngwalollwa godimo ga
sengwalolli sa ka gae go šomišwa ke mong goba go fiwa ntle, mahala
ntle le tefo, bjalo ka sedirišwa go gaša Ebangedi ya Jesu Kriste. Puku ye
e ka se kgone go rekišwa, go tšweletšwa gape ka bopepetla, go romelwa
go website, go bolokwa go sedirišwa sa go bušetša, go hlathollelwa
malemeng a mangwe, goba go šomišetšwa go kgopela ditšhelete ntle le
tumelelo ya go ngwalwa ya Voice Of God Recordings®.
Tshedimošo ye e Tseneletšeng goba materiale yo mongwe o leng gona,
ka kgopelo ikopanye le:

VOICE OF GOD RECORDINGS

P.O. BOX 950, JEFFERSONVILLE, INDIANA 47131 U.S.A.
www.branham.org


